
Procesverbal i dëgjimeve buxhetore për 
përgatitjen e buxhetit për vitin 2025,
 me fokus banorët  fshatrave Opterushë, Zoqisht, Retijë dhe Retijë e Ulët













INFORMATË RRETH NJOFTIMEVE
[bookmark: _Hlk170135958]Njoftimi për organizimin e dëgjimeve buxhetore për përgatitjen e buxhetit për vitin 2025, me fokus gratë në biznese u publikua me datë: 18.07.2024 në ueb faqen e komunës së Rahovecit, në këtë vegëz: https://kk.rks-gov.net/rahovec/wp-content/uploads/sites/23/2024/07/Njoftim-per-mbajtjen-e-degjimit-publik-per-buxhetin-e-vitit-2025-ne-Opterushe.pdf  në harmoni me afatet ligjore që i përcakton Udhëzimi Administrativ, si vijon:

Duke u bazuar në Ligjin për menaxhimin e financave publike dhe përgjegjësitë, Statutit të Komunës së Rahovecit Nr.1005, si dhe nenit 31 të Udhëzimit Administrativ MAPL Nr.04/2023 për Administratë të Hapur në Komuna, kryetari i Komunës së Rahovecit, Smajl Latifi dhe Drejtoria për Buxhet dhe Financa në bashkëpunim me Zyrën për Informim nga data: 23.07.2024 deri me datë: 06.08.2024 do të organizohen trembëdhjetë (13) dëgjime publike buxhetore.

Me qëllim të rritjes së nivelit të transparencës e llogaridhënies dhe për t’i mbajtur sa më të informuar banorët e komunës së Rahovecit, rreth orarit dhe vendit të mbajtjes së dëgjimeve buxhetore, janë bërë me kohë planifikimet dhe është publikuar me kohë kalendari i dëgjimeve buxhetore për trembëdhjetë (13) dëgjimet buxhetore në komunën e Rahovecit në këtë vegëz: https://kk.rks-gov.net/rahovec/wp-content/uploads/sites/23/2024/07/Kalendari-i-degjimeve-publike-per-pergatitjen-e-buxhetit-2025.pdf  më datë: 12.07.2024.

Po ashtu, bazuar në afatet ligjore janë njoftuar kryetarët e fshatrave dhe lagjeve urbane,  ku janë janë të informuar rreth mbajtjes së dëgjimeve me anë të publikimit të secilit njoftim veç e veç, për secilin vendbanim, në ueb faqe të komunës, shtatë ditë para mbajtjes së dëgjimit.  

Njoftimi për mbajtjen e dëgjimit buxhetor me fokus banorët  fshatrave Opterushë, Zoqisht, Retijë dhe Retijë e Ulët , u publikua më datë 31.07.2024 në këtë vegëz: 
https://kk.rks-gov.net/rahovec/?newscpt=u-mbajt-degjimi-buxhetor-ne-opterushe-te-shkolla-fillore-lidhja-e-prizrenit
Njoftimet përveç që janë publikuar në uebfaqe të komunës, në Platformën për Konsultime Publike, në rrjetin social Facebook, njoftimet u janë dërguar edhe kryetarëve të këshillave të fshatrave dhe lagjeve urbane përmes rrjeteve sociale Viber dhe WhatsApp.	
DËGJIMI PUBLIK ME FOKUS BANORËT  FSHATRAVE OPTERUSHË, ZOQISHT, RETIJË DHE RETIJË E ULËT
Dëgjimi buxhetor me me fokus gratë në biznese, që veprojnë në komunën e Rahovecit u mbajtë më: 26.07.2024 te objekti i shkollës në Opterushë, me fillim në orën 19:00.

Qytetarë pjesëmarrës gjithsej të pranishëm ishin: 14
· Femra ishin: 2
· Meshkuj ishin: 12

Dëshmi janë listat nënshkruese të pjesëmarrësve në këtë dëgjim.


Të pranishëm: Kryetari i komunës, Smajl Latifi, drejtori i Financave, Afrim Limani, drejtori i Shërbimeve Publike, Përparim Krasniqi, zyrtarët e Drejtorisë së Financave dhe anëtarët e grupit punues për buxhet.


Smajl Latifi, kryetar i komunës së Rahovecit: Përshëndetje të nderuar pjesëmarrës! Jemi këtu në Opterushë për të diskutuar rreth investimeve të komunës, rreth kërkesave tuaja dhe rreth planeve në vitin 2025, gjithmonë duke u bazuar në mundësitë që na ofron buxheti për vitin 2025. Drejtori Afrim mund ta elaborojë buxhetin më mirë.

Afrim Limani, drejtor për Buxhet dhe Financa: Më lejoni që në cilësi të drejtorit për Buxhet dhe Financa t’ju jap disa infromacione bazike në lidhje me buxhetin për vitin 2025. Përshëndetje për të gjithë! Më 15 maj 2024 ka ardhur qarkorja e parë buxhetore financiare që përcakton kufijtë dhe tavanet buxhetore për buxhetin e Komunës së Rahovecit. Sipas qarkores së parë buxhetore, buxheti i Komunës së Rahovecit në total, duke përfshirë edhe të hyrat vetanake do të jetë 20.982.000€. Nëse bëjmë krahasim me vitin 2024, atëherë është një rritje e buxhetit prej 1.158.000€, duke përfshirë edhe të hyrat vetanake. Ne e presim edhe qarkoren e dytë buxhetore, e cila vjen në korrik dhe është përfundimtarja. Granti i administratës është 9.168.000€, që ka një rritje prej 681.920€. Granti i arsimit është 7.330.000€, në krahasim me vitin 2024 ka rritje prej 191.689€. Granti i shëndetësisë: 2.452.200, që në krahasim me vitin 2024 ka një zbritje prej 84.000€. Në total, buxheti është 20.982.000€. Buxheti në kategori ekonomike përafërsisht do të jetë kështu: Pozicioni i pagave do të jetë 10.552.000, në krahasim me vitin 2024 kemi një rritje prej 125.000€. Mallra dhe shërbime 2.761.000, një rritje prej 294.000. Komunalitë mbesin të njëjta prej 390.000. Subvencione kemi 1.010.000 dhe janë të rritura prej 120.000€. Investimet kapitale 6.268.000 dhe që kanë një rritje prej 617.000€. Ky është në total buxheti i Komunës së Rahovecit, për vitin 2025. 


	Emrat
	Kërkesat dhe idetë e banorëve të fshatrave: Opterushë, Zoqisht, Retijë dhe Retijë e Ulët.

	Eqrem Spahiu
	Mungesa e ujit të pijes – Opterushë
Papërgjegjësia e KRU – Gjakovës
Hapja e një rruge të re fushore, Opterushë – Zoqisht - Retijë

	Enver Kabashi
	Vazhdimi i rregullimit të shtratit të lumit – Zoqisht

	Arben Kabashi
	Pastrimi i lumit në afërsi të shkollës në Opterushë

	Dardan Kryeziu
	Rregullimi i kanalit për kullimin e ujit – Retijë
Ndriçimi i rrugicave - Retijë




Smajl Latifi, kryetar i komunës së Rahovecit: Sa i përket mungesës së ujit të pijes dhe papërgjegjësisë nga KRU Gjakova rreth punimeve që po i bën dhe mos kthimi i rrugëve dhe pusetave në gjendjen e mëparshme, kam biseduar me ta dhe jemi në kontakt të vazhdueshëm. Ne mund ta organizojmë edhe një takim tjetër të përbashkët në mes juve dhe udhëheqësinë e KRU Gjakovës dhe t’i diskutojmë problemet rreth ujit të pijshëm direkt. Unë personalisht nuk ka dy ditë që e  kam takuar udhëheqjen e KRU Gjakovës. Më thanë që është shpallur fituesi i projektit dhe nëse nuk ka ankesa që të vonohet fillimi i punimeve, në fillim të javës tjetër do të nënshkruar kontrata. Projekti e zgjidh problemin me ujë të pijshëm përfundimisht në lagjen e përme, në Hoçë të Madhe, në Zoqisht, Opterushë dhe në zonë ekonomike. Projekti është 1.2 milion €. Është projekt i madh dhe do ta zgjidh problemin e ujit të pijshëm një herë e përgjithmonë. Sa i përket kërkesave të tjera, për ndriçim dhe pastrim të lumit, Përparimin e kam këtu dhe kemi kontrata aktive për ndriçim dhe sipas mundësive do ta zgjidhim edhe këtë problem. Për të gjitha kërkesat e juaja do t’i rishikoj edhe njëherë dhe sipas buxhetit për vititn 2025 do t’i inkorporojmë brenda tij.

        Takimi përfundoi në orën 19:50

                                                                                                                                     Procesmbajtësi:
             
					                                                                                                                               ____________________
							                                                                                                                                    Albion Krasniqi

